
Сергей Гапликов юрнуӧдӧ “Арктика – диалог вылӧ мутас” форум дырйи Коми Республикалӧн делегацияӧн
Тайӧ лунъясӧ Санкт-Петербургын “Арктика. Зэв уна позянлун” девиз улын мунӧ Войтыркостса арктическӧй V форум. Шӧр темаыс – арктическӧй мутасъяс зумыда сӧвмӧдӧм да Ылі Войвылын оланног бурмӧдӧм.
Форум дырйи медтӧдчанаторйыс - пленарнӧй заседание. Виччысьӧны, мый сэтчӧ пырӧдчас Россияса Президент Владимир Путин. 
Сідзжӧ Сергей Гапликов участвуйтас Арктика сӧвмӧдан канму комиссиялӧн заседаниеын, кӧні петкӧдлӧ Коми Республикаӧс, форумлӧн вензяна площадкаясын да нуӧдас удж серти аддзысьлӧмъяс.
“Арктика – диалог вылӧ мутас” войтыркостса арктическӧй V форумӧ пырӧдчисны арктическӧй (Россия, Канада, Дания, Финляндия, Исландия, Норвегия, Швеция, США) да абу арктическӧй канмуясӧс, войтыркостса организацияясӧс официальнӧя петкӧдлысьяс, Россияса да суйӧрсайса канмуяслӧн бизнес, экспертнӧй да академическӧй котыръясӧ пырысьяс, йӧзкотырын водзмӧстчысь йӧз, кодъяс уджалӧны арктическӧй юалӧмъяс серти нырвизьын.
Миян делегацияӧ пырисны Россия Федерацияса Рытыв-Войвыв регионын Коми Республикаӧс петкӧдлысь Константин Сапрыкин, Коми Республикаса инвестиция, промышленносьт да транспорт министрлысь могъяс олӧмӧ пӧртысь Алексей Просужих, вӧр-ва озырлун да гӧгӧртас видзан министр Роман Полшведкин, йӧзлысь дзоньвидзалун видзан министр Дмитрий Березин, Воркута карса мэр Игорь Гурьев.
Форумлӧн уджалан программаын петкӧдласны куим трек: “Берегдорса мутасъяс”, “Восьса океан”, “Зумыда сӧвмӧдӧм”. Сідзжӧ котыртасны выставкаяс, культурнӧй да спортивнӧй программаяс.
Форум дырйи тӧдмӧдасны Коми Республикалӧн да “Воркута” кар кытшлӧн инвестиция, вӧр-ва озырлун, наука да велӧдан позянлунъясӧн. Регионлӧн экспозицияын позяс тӧдмасьны Воркутаса мыджсян зона лӧсьӧдӧм могысь збыльмӧдан да збыльмӧдны кӧсъян тӧдчана проектъяс.
Коми Республикалысь стендсӧ видзӧдліс Россия Федерациялӧн Веськӧдлан котырса вице-премьер – Ылі Асыввыв федеральнӧй кытшын Россия Федерацияса Президентӧс полномочнӧй петкӧдлысь Юрий Трутнев Сійӧ юрнуӧдӧ Арктика сӧвмӧдан канму комиссияӧн. Регионса Юралысь Сергей Гапликов юӧртіс вице-премьерлы Коми Республикаын збыльмӧдан арктическӧй проектъяс йылысь.
09.04.2019
Сергей Гапликов возглавляет делегацию Республики Коми на форуме «Арктика – территория диалога»
V Международный арктический форум проходит в эти дни в Санкт-Петербурге под девизом «Арктика. Океан возможностей». Основные темы – устойчивое развитие арктических территорий и повышение качества жизни на Крайнем Севере. 
Главным событием форума станет пленарное заседание. Ожидается, что на нём выступит Президент России Владимир Путин.
Также Сергей Гапликов примет участие в заседании Государственной комиссии по вопросам развития Арктики, в составе которой представляет Республику Коми, посетит дискуссионные площадки форума и проведёт ряд деловых встреч.
В V Международном арктическом форуме «Арктика – территория диалога» принимают участие официальные представители арктических (Россия, Канада, Дания, Финляндия, Исландия, Норвегия, Швеция, США) и неарктических государств, международных организаций, члены делового, экспертного и академического сообщества России и иностранных государств, общественные деятели, занимающиеся арктической проблематикой.
В состав нашей делегации вошли представитель Республики Коми в Северо-Западном регионе Российской Федерации Константин Сапрыкин, и.о. министра инвестиций, промышленности и транспорта Республики Коми Алексей Просужих, министр природных ресурсов и охраны окружающей среды Роман Полшведкин, министр здравоохранения Дмитрий Березин, мэр Воркуты Игорь Гурьев.
В основе деловой программы форума будут представлены три трека: «Прибрежные территории», «Открытый океан», «Устойчивое развитие». Также будут организованы выставки, культурная и спортивная программы.
На форуме состоится презентация инвестиционного, природно-ресурсного и научно-образовательного потенциала Республики Коми и городского округа «Воркута». В экспозиции региона будут представлены приоритетные проекты, реализуемые и предлагаемые к реализации в рамках формирования Воркутинской опорной зоны.
Стенд Республики Коми посетил вице-премьер Правительства Российской Федерации – полномочный представитель Президента Российской Федерации в Дальневосточном федеральном округе Юрий Трутнев, возглавляющий Государственную комиссию по вопросам развития Арктики. Глава региона Сергей Гапликов рассказал вице-премьеру об арктических проектах, реализуемых в Коми.
